
II-Qorti,
Preliminari
1. Dan huwa appell maghmul mir-rikorrent, hawnhekk “l-appellant”,

Emanuel Xuereb (K.l. 318564M), mid-decizjoni moghtija fit-3 ta’ Mejju, 2019

(minn issa ‘I quddiem “id-decizjoni appellata”) mit-Tribunal Industrijali (minn

issa ’| quddiem “it-Tribunal”), li permezz taghha t-Tribunal iddecieda illi jichad

it-talbiet tar-rikorrent.

Fatti

2. Ir-rikorrent istitwixxa proceduri quddiem it-Tribunal Industrijali fejn
talab lit-Tribunal jiddikjara li t-terminazzjoni tal-impjieg tieghu mas-socjeta
intimata, hawnhekk “l-appellata” San Remo Restaurant Limited, li giet fis-
sehh fil-5 ta’ Mejju, 2014, kienet minghajr ebda raguni valida u gusta skont il-
ligi, u konsegwentement talab lit-Tribunal jillikwida I-kumpens dovut lilu. L-
appellant qgal li hu ma kellu I-ebda interess li jerga’ jiddahhal fl-impjieg mas-
socjeta intimata, u kien ghalhekk li talab li jigi likwidat il-kumpens ghal din it-

tkeccija li huwa jghid li ma kinitx wahda gusta.

Mertu

3. Ir-rikorrent istitwixxa proceduri quddiem it-Tribunal wara li tkecca mill-
impjieg li kellu mas-soc¢jeta intimata, liema tkeccija mill-impjieg sehhet ghal
‘ragunijiet dixxiplinarji’. Ir-rikorrent qal li huwa dejjem geda dmiru fedelment,
u dejjem hadem bis-shih u habrek sabiex mill-hidma tieghu jibbenefika min
kien ihaddmu. Huwa qal li gatt ma nghata xi forma ta’ twissija min-naha tas-
socjeta intimata, u peress li huwa tkecca mill-impjieg, ma setax la jirregistra

ghax-xoghol u lanqgas jinghata I-benefi¢¢ju tal-qghad. L-appellant kien impjegat

mas-socjeta intimata biex jaghmel xoghol fil-facilitajiet li din ghandha fil-bajja
tal-Mellieha, u fix-xhur tas-sajf kien inkarigat mill-kiri ta’ sunbeds u I-gbir tal-
flus minghand il-persuni li jikru s-sunbeds. Permezz tal-proceduri istitwiti
minnu, ir-rikorrent talab lit-Tribunal jiddikjara li I-impjieg tieghu gie tterminat
minghajr ebda raguni valida fil-ligi, u talab ukoll li jinghata kumpens ghat-

tkeccija ingusta tieghu.

4, Min-naha taghha s-socjeta appellata wiegbet li mhux minnu li r-
rikorrent dejjem qeda dmiru korrettement, ghaliex tul is-snin dan gie mwissi
diversi drabi peress li l-imgiba tieghu kienet wahda skorretta. Is-socjeta
appellata ecéepiet li r-rikorrent kellu attitudni hazina fuq il-post tax-xoghol u
kien johloq tfixkil ghal haddiema li kienu jahdmu fil-bajja, b’lingwagg baxx u
tfixkil iehor, bhall-insistenza li jiddahhal jahdem ammont ta’ sighat kull gimgha
li kien jeccedi I-erbghin siegha, bir-rizultat li diversi haddiema bdew jitilqu mill-
impjieg taghhom minn mas-socjeta intimata peress li ma setghux jahdmu mar-
rikorrent. Barra minn hekk is-socjeta intimata eccepiet li kien hemm suspetti li
r-rikorrent kien gieghed jimmisapproprja flus tal-kumpannija, kien jitkellem
b’ton ta’ arroganza u theddid u kien anki jisfida lid-diretturi tal-kumpannija,
anki billi jirrifjuta li jilbes I-uniformi moghtija lilu. Gie ecéepit ukoll li bosta mill-
impjegati tas-socjeta intimata kienu jmorru x-xoghol imdejgin minhabba fl-

attitudni tar-rikorrent.

5. It-Tribunal sema’ x-xhieda tad-diretturi tas-soc¢jeta intimata, fosthom lil

Nicola Jayne Cini, li xehdet li r-rikorrent inghata diversi twissijiet minhabba

Qrati tal-Gustizzja
Pagna 3 minn 17



Appell Inferjuri Numru: 42/19 LM

serqg, aggressjoni fuq terzi, inkluzi diretturi tal-kumpannija stess, kif ukoll
minhabba insubordinazzjoni ghal direttivi li kien jinghata. Esponenti tas-
soc¢jeta intimata bdew jissuspettaw li r-rikorrent kien gieghed jimmisapproprja
flus li kien jigbor minghand il-klijenti ghall-kiri tas-sunbeds u umbrellel, wara li
dan kien jinzel fil-garaxx li ghandha s-socjeta intimata, u jogghod jghodd il-flus
li jkun gabar hemmhekk, minflok ma jghaddi I-pouch bil-flus migbura lill-
kaxxiera. lJirrizulta mix-xhieda prodotti mis-socjeta intimata, li l-appellant
dejjem kien jigbor minghand il-klijenti I-ammont ta’ flus ezatt dagskemm kien
jikri sunbeds u umbrellel, avolja hafna klijenti kienu jaghtu t-tips. Intqal li
konsegwenza ta’ dan, id-diretturi tas-socjeta intimata ma setghux jaghmlu
kalkolu dwar kemm l|-appellant kien gieghed idahhal flus waqt il-gurnata tax-
xoghol tieghu. Mix-xhieda jirrizulta li r-rikorrent kien involut f'diversi episodji
ta’ aggressjoni fizika, inkluz ma’ impjegati pubblic¢i li kienu jaghmlu xoghol ta’
tindif tal-bajja, u kien hemm diversi ilmenti dwaru minn turisti u klijenti ohra.
It-Tribunal sema’ diversi esponenti tas-soc¢jeta intimata jixhdu kif wara li gie
tterminat |-impjieg tal-appellant, kien hemm diversi klijenti taghhom li bagghu
jinsistu li jingdew direttament mir-rikorrent biex jibbenefikaw mill-prezzijiet
ridotti li dan kien joffrilhom, meta s-soc¢jeta intimata gatt ma awtorizzat lill-
appellant jaghti prezzijiet ridotti. Ir-rikorrent kien ukoll johloq problemi ohra
rigward il-beach concession li kellha s-soc¢jeta intimata, fejn kellhom jinzammu
certu distanzi fuq il-bajja u s-sunbeds u |-umbrellel setghu jintramaw biss
b’certu mod, imma r-rikorrent kien jirrifjuta li josserva dawn id-distanzi. Din I-
attitudni tar-rikorrent wasslet ukoll biex diversi impjegati tas-soc¢jeta intimata

telqu mill-impjieg minhabba fih. It-Tribunal sema’ ukoll ix-xhieda ta’ Maria
Victoria Saliba, |i galet |i apparti li l-appellant kien jirrifjuta li josserva I-
kundizzjonijiet tal-beach concession, kien jirrifjuta wkoll li josserva direttivi
ohra li kienu jinghatawlu, bhal perezempiju li jilbes |-uniformi moghtija lilu, u
minflok kien jinsisti li jilbes flokk ta’ taht tas-suf jew uniformi gadima. Zewg
impjegati pubblici, David Diacono u John Tabone, xehdu li l-appellant kien
jindahlilhom hafna fix-xoghol taghhom u minhabba f’hekk kien ikollhom hafna
kwistjonijiet mieghu. Xhud ohra, Margaret Rose Frendo, ikkonfermat li I-
impjieg tal-appellant gie tterminat minhabba fl-attitudni skorretta tieghu fuq
il-post tax-xoghol. Din ix-xhud spjegat kif minhabba f'incident li kien involut fih
[-appellant xi snin qabel, dan kien sahansitra tressaq quddiem il-Qorti tal-
Magistrati, akkuzat li kiser il-paci pubblika u li kkawza feriti fug impjegat iehor.
Mario Cini, direttur tas-socjeta intimata, xehed li kien ilu jaf lill-appellant ghal
diversi snin, u tul is-snin dan kellu ghadd ta’ incidenti ma’ impjegati ohra. Din |-
imgiba skorretta tar-rikorrent giet ikkonfermata minn diversi xhieda ohra,
fosthom dik ta’ Marvic Saliba, li ikkonfermat li [-appellant kien jirrifjuta li jilbes
[-uniformi li jinghata mis-socjeta intimata, u kien jippreferi jogghod bi flokk
imgatta’ jew imcarrat minn taht bhala protezzjoni mix-xemx. Din ix-xhud
xehdet li r-rikorrent kien jghajjat u juza kliem baxx u dagha quddiem in-nies.
Direttrici ohra tas-socjeta intimata, Nicola Jane Cini, fix-xhieda taghha
kkonfermat li r-rikorrent kien jirrifjuta li jilbes I-uniformi, u kien jinzel jghodd il-
flus fil-garaxx minflok jghaddi I-pouch bil-flus li jkun gabar lill-kaxxiera. Din ix-
xhud ikkonfermat ukoll li minkejja li tul is-snin harget diversi twissijiet bil-

miktub lir-rikorrent, dan dejjem kien jirrifjuta li jiffirmahom, anzi kien jhedded

li sejjer ghand |-avukat tieghu.

Is-Sentenza Appellata

5. Permezz ta’ decizjoni moghtija fit-3 ta’ Mejju, 2019, it-Tribunal
Industrijali ddecieda |-vertenza li kellu quddiemu billi ¢ahad it-talbiet tar-

rikorrent, u dan wara li ghamel is-segwenti konsiderazzjonijiet:

“Li dan huwa kaz ta’ allegat tkeccija ingusta mir-rikorrent; filwaqt li s-socjeta
intimata tikkontendi li hija kellha ragun taghmel dan kemm minhabba li r-rikorrent
naqas li jobdi l-ordnijiet tas-superjuri tieghu b’mod partikolari ta’ uniformi, u tal-
pouch, li kien vjolenti fid-diskors tieghu u I-argumenti li kien ikollu mal-istaff kif ukoll
mal-klijenti tal-istess socjeta. Dwar dan ir-rikorrent jikkontendi li kieku ma kellhomx
fiducja fih ma kinux jghabbuh b’aktar responsabbilita tal-pouch, I-argumenti li kien
ikollu mal-beach cleaners tal-Gvern kienu ghax ma kinux jaghmlu xogholhom sew, li
huwa I-flus qatt ma kien jghoddhom fil-garage u li ghalhekk kien hemm zball fit-
transcript, filwaqt li ghar-rigward tal-allegazzjoni li huwa uza vjolenza rapport lill-
Pulizija qatt ma sar.

Dan it-Tribunal fela bir-reqqa x-xhieda u provi kollha prodotti u anke t-trattazzjoni
tal-avukati tal-partijiet u ma jistax ma jinnotax I-affidavit ulterjuri ta’ Margaret Rose
Frendo, direttur tas-socjeta intimata fejn tfahhar lir-rikorrent ghax-xoghol tieghu
filwagt li fl-ewwel affidavit taghha hija pproduciet dokument li juri li Xuereb kien gie
akkuzat li kiser il-paci pubblika u ghamel feriti fug impjegat tal-kumpannija Eddie
Vella.

i d-dispozizzjoni tal-artikolu 36(14) tal-Kap. 352 tal-Ligijiet ta’ Malta, taghmilha
cara li Principal jista’ jillicenzja impjegat tieghu ghal ‘raguni tajba u bizzejjed’ u dan
bla htiega ta’ preavviz u minghajr obbligu ta’ hlas. Minn dan tohrog ir-regola
generali li tkeccija mill-impjieg ma tistax issehh hlief ghal raguni valida.

Naturalment ma’ din ir-regola hi akkoppjata dik ir-regola I|-ohra li una volta
accertata l-illegittimita tat-tkeccija lill-impjegat ghandu jinghata rizarciment f’forma
ta’ kumpens.

Indubbjament ‘ir-raguni tajba u biizejjed’ li ssemmi d-dispozizzjoni tal-ligi hi
kwalifikazzjoni guridika tal-kondotta tal-impjegat idoneja biex tillegittima c-
cessazzjoni tar-rapport ta’ impjieg. Opportunement irid jigi registrat li I-kuncett ta’
kawza gusta u valida ghat-tmiem tar-rapport ta’ impjieg hu ravvizat f'dawk il-fatti u
imgibiet tali li jinducu ghat-telf ta’ fiducja anke ghaliex dan hu komunement intiz
bhala [|-presuppost essenzjali ta’ dan ir-rapport. Dan dejjem b’riferiment ghall-
aspetti konkreti tan-natura tar-rapport, il-pozizzjoni tal-impjegat fl-azjenda, I-
intensita tal-allegata kondotta kolpuza u ta’ kwalsiasi aspett iehor korrelatat mar-
rapport. Wisq logikament ukoll fejn il-fattijiet additati minn min ihaddem ghal fini
ta’ kawza gusta ta’ licenzjament huma multiplikati mistenni li I-fatt singolari u
primarju li fuqu tkun bazata t-tkeccija jigi ezaminat ma’ fattijiet ohra i jitressqu ’l
quddiem ghal skop ta’ valutazzjoni globali tal-kondotta u I-aktar dak tal-
apprezzament ahjar tal-gravita tal-fatt singolari. Dan dejjem s’intendi anke jekk
ikkonsidrat izolatament I-istess fatt singolari ghandu fih certa rilevanza dixxiplinarja.

Premessa din l-espozizzjoni guridika jirrizulta mill-provi prodotti quddiem dan it-
Tribunal li r-rikorrent baga’ jaghmel ta’ rasu anke f’dawn il-proceduri cioé li jghodd
il-pouch gqabel ma jghaddi I-pouch lil min kellu jghaddih; li ma jilbes I-uniformi skont
dak ordnat minnu; li jkollu argumenti mal-klijenti tal-kumpannija. Dwar fejn kien
jghodd il-pouch dan it-Tribunal ma jistax jemmen lanqgas lir-rikorrent meta jwahhal
fi traskrizzjoni mhix korretta meta kien anke jmur jghodd il-pouch fil-karozza tieghu
wkoll meta fl-istess xhieda u biex ibengilha jixhed li dan kien isir bil-kunsens tal-
employer tieghu u meta jirrizulta li huwa qgatt ma nghata permess imur jghodd iil-
pouch la fil-vettura u lanqgas fil-garage qabel ma jghaddi I-pouch lil min fil-
kumpannija kellu jghaddih. Veru li mal-impjegati tal-Gvern huwa seta’ kellu ragun
jilmenta maghhom izda xogholu kien li jressaq I-ilment li kellu lill-kumpannija li kien
jahdem maghha. Ir-rikorrent mill-provi prodotti jirrizulta li kien inghata hafna
kunfidenza mill-kumpannija fuq il-lant tax-xoghol u meta I-kumpannija ddecidiet li
ddahhal aktar dixxiplina u aktar skrutinju fuq il-lant tax-xoghol ir-rikorrent ma kienx
lest li jogghod ghal dan ghax dara bis-sistema I-antika li kollox f’idejh u kollox jiehu
hsieb hu. Gara ghalhekk li I-kumpannija tilfet il-fiducja fir-rikorrent.

Ghaldagstant dan it-Tribunal jaghti ragun lill-kumpannija meta hija ma kinitx
sodisfatta bl-operat tar-rikorrent tenut kont li huwa baqa’ jaghmel ta’ rasu, u
ghalhekk qed jaqta’ u jiddeciedi billi jichad it-talbiet tar-rikorrent.

Ghall-finijiet ta’ Awviz Legali 48 tal-1986, dan it-Tribunal gieghed jistabbilixxi d-
drittijiet tar-rapprezentanti legali tal-partijiet fl-ammont ta’ €93.17 ghal kull
rapprezentant legali.

Ghalhekk tintemm din il-kwistjoni tax-xoghol.”

L-Appell
7. Ir-rikorrent ipprezenta I-appell tieghu fil-15 ta’ Mejju, 2019, fejn talab lil

din il-Qorti sabiex,

“... thassar u tirrevoka d-decizjoni tat-Tribunal Industrijali tat-3 ta’ Mejju 2019 fl-
ismijiet ‘Emanuel Xuereb vs San Remo Restaurant Limited’ (Kaz Nru. 3242/14/AM)
u tiddikjara u tiddeciedi li t-tkeccija tal-appellant mill-impjieg kienet wahda ingusta
u mhux skont il-ligi u konsegwentement tordna li I-atti jintbaghtu lura lit-Tribunal
sabiex jaghti rimedju skont il-ligi.”

8. Ir-rikorrent appellant jghid |i jhoss ruhu aggravat bid-decizjoni tat-
Tribunal ghaliex filwaqt li |-provi u t-trattazzjoni quddiem it-Tribunal saru
quddiem Chairperson partikolari, id-decizjoni finali nghatat minn Chairperson
differenti li ma kellhiex I-opportunita tisma’ u tara I-komportament tax-xhieda.
L-appellant sostna |i t-Tribunal naqas li jikkonsidra I-principju bazilari li
impjegat m’ghandux jitkecca minghajr ma jinghata l-opportunita li jiskopa lilu
nnifsu. L-appellant qal li f'Cirkostanzi fejn it-tkeccija ta’ impjegat mill-impjieg

tista’ titgabbel mal-piena kapitali li jista’ jinghata haddiem, f'dan il-kaz it-

Tribunal ma kellux isib li kien hemm bizzejjed ragunijiet li jimmeritaw it-
tkeccija tieghu. L-appellant sostna li t-Tribunal ma kellux bizzejjed provi sabiex
iwasslu jiddeciedi li t-tkeccija tieghu mill-impjieg kienet wahda gustifikata, u
kien hemm nuqqas ta’ proporzjonalita bejn l-allegat agir tieghu u s-sanzjoni
tat-tkeccija tieghu mill-impjieg. L-appellant qal li anki f'kaz li jirrizulta li kien
hemm xi nuqqasijiet da parti tieghu, dawn ma kellhomx iwasslu ghat-tkeccija
tieghu mill-impjieg. L-appellant gal li huwa kien juza kappell tat-tiben u jilbes
flokk minn taht it-t-shirt tal-uniformi sabiex jipprotegi ruhu mill-gilla tax-xemyx,
u minkejja li dan il-fatt intuza bhala wahda mir-ragunijiet li timmerita t-tkeccija
tieghu, kien hemm impjegati ohra li kienu sahansitra jippreferu jogoghdu
zagghom barra fuq il-post tax-xoghol. L-appellant irrefera wkoll ghall-kwistjoni
tal-gbir tal-flus fil-pouch u I-fatt |li huwa kien jinzel fil-garaxx tas-socjeta
intimata jghodd il-flus, u gal li ma kien hemm I-ebda insubordinazzjoni fil-fatt li
huwa kien jinzel jirranga I-flus |i jkun gabar hemmhekk u jghoddhom. L-
appellant gal ukoll li I-fatt li huwa dejjem kien jigbor l-ammont ezatt ta’ flus
ekwivalenti ghall-ammont ta’ biljetti li jkun biegh ghas-sunbeds u umbrellel i
kien jikri, ma kellux jintuza kontrih, partikolarment meta xhieda ohra, inkluz id-
direttur tas-socjeta intimata stess, ilkoll xehdu li |-ebda haddiem iehor
taghhom ma kien jirnexxilu jigbor l-ammont ta’ flus preciz ghas-sunbeds u
umbrellel li jkun kera. L-appellant qal li mill-provi rrizulta li wara li kienet
ittiehdet decizjoni li ghal xi zmien partikolari |-pouch jinzamm minn impjegat
iehor tas-socjeta intimata, certu Luke Cini, wara xi zmien dan Cini ma riedx
jibga’ aktar responsabbli tal-pouch, u ghalhekk dan ix-xoghol kien rega’ nghata

lir-rikorrent. L-appellant gal ukoll li minkejja li x-xhud Margaret Rose Frendo
ghamlet riferiment ghal incident |i sehh qgabel |-1995, li minhabba fih huwa
kien tressag quddiem il-Qorti tal-Magistrati, dak I-incident kien sehh gabel ma
huwa kien impjegat tas-soc¢jeta intimata, ghax il-facilitajiet inkwistjoni dak iz-
zmien kienu f'idejn terzi, u ghajr ghal dik il-prova partikolari, ma ngabet I-ebda
prova ohra li kien hemm xi nuqqasijiet fl-imgiba tieghu li kienu jiggustifikaw it-
tkeccija tieghu. L-appellant sostna wkoll li minkejja li Mario Cini u Nicola Cini
xehdu quddiem it-Tribunal |li tul is-snin huwa kien involut fmadwar tmenin
incident, b’uhud minn dawn l-incidenti li kienu gravi, ma ngab |-ebda rapport
bil-miktub li jipprova dan. L-appellant gal ukoll li huwa gatt ma nghata twissija
bil-miktub minhabba fil-komportament tieghu, u dan in-nuqqas kellu jwassal
biex it-Tribunal jiddeciedi li t-tkeccija tieghu mill-impjieg kienet wahda ingusta,
peress li huwa gatt ma nghata l-opportunita li jiddefendi ruhu fi proceduri ta’
dixxiplina trasparenti. Barra minn hekk, sostna l-appellant, irid ikun hemm
proporzjonalita bejn I-inc¢ident u t-tkeccija ta’ persuna mill-impjieg, u f'dawk il-
kazijiet fejn jigi deciz li persuna ghandha titkecca mill-impjieg, dik il-persuna
ghandha tinghata ¢-¢ans li tiddefendi ruhha. L-appellant temm ir-rikors tal-
appell tieghu billi qal li I-piena tat-tkeccija ma kinitx wahda proporzjonata mal-

imgiba jew man-nuqqasijiet tieghu fl-impjieg.

Ir-risposta tal-appell

9. Fir-risposta tal-appell taghha, is-so¢jeta intimata qalet li l-aggraviji
mressga mir-rikorrent huma kollha fuq il-mertu u mhux fug punt ta’ ligi. Is-
socjeta appellata ecéepiet li skont Il-artikolu 82 tal-Kap. 452 tal-Ligijiet ta’
Malta, persuna ghandha dritt ta’ appell biss fug punt ta’ ligi u ghalhekk dan I-
appell ghandu jigi ddikjarat null u bla effett, peress li I-aggravji tal-appellant
huma bbazati kollha fuq il-mertu. Is-socjeta appellata ziedet tghid illi, minghajr
pregudizzju ghal dan, minkejja li I-provi quddiem it-Tribunal instemghu minn
Chairperson partikolari tat-Tribunal, u d-decizjoni finali nghatat minn
Chairperson ohra, ghandu jirrizulta ¢ar mill-atti li ¢-Chairperson |i tat id-
decizjoni, fliet bir-reqqa |-provi kollha, u mid-decizjoni moghtija minnha huwa
evidenti li din kellha stampa cara tas-sitwazzjoni li wasslet ghall-kaz quddiem
it-Tribunal. Is-socjeta appellata qalet fl-ahhar nett li kuntrarjament ghal dak li
ntgal mir-rikorrent, u kif jirrizulta mill-provi, ir-rikorrent kien inghata diversi
twissijiet, minhabba I-attitudni negattiva li kien juri waqt ix-xoghol lejn I-
impjegati, lejn id-diretturi tal-kumpannija, kif ukoll lejn il-klijenti. Intqal li I-
ahhar episodju li wassal ghat-tkeccija tal-appellant mill-impjieg sehh meta r-
rikorrent kien aggressiv fil-konfront ta’ wiehed mid-diretturi tal-kumpannija,
tenut kont ukoll li gabel ir-rikorrent kien inghata diversi twissijiet verbali
minhabba fil-kondotta tieghu. In vista ta’ dawn il-konsiderazzjonijiet kollha,
issostni s-soc¢jeta intimata, ghandu jigi konkluz li kien hemm ragunijiet tajbin u
sufficjenti ghat-terminazzjoni tal-impjieg tal-appellant, u ghalhekk is-sentenza
moghtija mit-Tribunal ghandha tigi kkonfermata minn din il-Qorti.

Konsiderazzjonijiet ta’ din il-Qorti

10. Din il-Qorti sejra tghaddi sabiex tikkonsidra l-aggravji mressqa mir-
rikorrent, flimkien mar-risposta moghtija mill-appellati, u dan wara s-sentenza

moghtija mit-Tribunal.

L-aggravju ewlieni tal-appellant huwa |i ma tharsux il-principji tal-gustizzja
naturali fir-rigward tieghu, ghax filwaqt li I-provi nstemghu quddiem Tribunal
presedut minn Chairperson partikolari, id-decizjoni finali nghatat meta l-istess
Tribunal kien presedut minn Chairperson differenti, u ghalhekk id-decizjoni
finali fil-konfront tieghu nghatat minn persuna li ma kellhiex I-opportunita
tisma’ l-provi u tara I-komportament tax-xhieda tul is-snin li kienu ilhom
ghaddejjin il-proceduri quddiem it-Tribunal. 1I-Qorti kkonsidrat dan I-aggravju
ewlieni fid-dawl tal-punt issollevat mis-socjeta appellata, li I-appell ghandu jigi
ddikjarat null peress li appelli minn decizjonijiet tat-Tribunal jistghu jsiru biss

fug punti ta’ ligi u mhux fuq il-mertu jew il-fatti.

Mill-atti jirrizulta li huwa minnu li I-provi quddiem it-Tribunal instemghu minn
gudikant wiehed, u d-decizjoni li ddecidiet il-mertu nghatat minn gudikant
iehor. L-appellant isostni li dan jammonta ghal ksur tal-principji tal-gustizzja
naturali fil-konfront tieghu, ghaliex il-gudikant li tat id-decizjoni fil-konfront
tieghu, ma kellhiex I-opportunita tosserva |-komportament tax-xhieda u jekk
dawn kinux kredibbli f'dak li qalu. Il-Qorti tirrileva li appell imsejjes fuq |-

aggravju tan-nuqqas ta’ harsien tal-principji tal-gustizzja naturali, huwa appell

ibbazat fuq l-aktar punt ta’ ligi fundamentali li wiehed jista’ jersaq bih quddiem
il-Qrati taghna, u ghalhekk m’hemm I-ebda lok ghal dikjarazzjoni ta’ nullita tal-
appell f'dan ir-rigward. B’riferiment ghall-aggravju tal-appellant, il-Qorti
tirrileva |i spiss jigri fis-sistema gudizzjarja taghna, |i proceduri jibdew
jinstemghu minn gudikant wiehed, u f'xi punt waqt is-smigh tal-kawza, I-istess
proceduri jitkomplew quddiem gudikant iehor. Dan jista’ jigri f'diversi stadji
tal-kawza, mhux l-anqas fl-istadju fejn il-provi jkunu nstemghu kollha u jkun
fadal biss |li tinghata d-decizjoni dwar it-talbiet u l-ec¢cezzjonijiet li jkunu
tressqu quddiem il-gorti jew it-tribunal li jkun. Minn dak li jirrizulta mill-atti u
mill-mod kif inhi fformulata d-decizjoni tat-Tribunal, jidher ¢ar li I-gudikanta li
ppronunzjat ruhha dwar it-talbiet u l|-eccezzjonijiet tal-partijiet, kienet
ezaminat bir-reqga I-provi kollha li tressqu quddiem it-Tribunal u fehmet tajjeb
x’kienu I-kwistjonijiet li wasslu ghall-proc¢eduri quddiem it-Tribunal. Anki din il-
Qorti ezaminat b’mod akkurat I|-atti tal-proc¢eduri li saru quddiem it-Tribunal,
it-traskrizzjonijiet tax-xhieda li taw id-depozizzjoni taghhom quddiemu, kif
ukoll it-traskrizzjoni tat-trattazzjoni finali li saret mill-avukati difensuri tal-
partijiet, u ma jirrizultalhiex li bidla fic-Chairperson tat-Tribunal b’xi mod
wasslet biex ma saritx gustizzja mal-partijiet, jew li nghata piz mhux xieraq lil
dak li ntgal minn xi wahda mill-partijiet aktar milli lil dak li ntqal mill-parti |-
ohra. Ill-principji tal-gustizzja naturali huma tnejn — audi alteram partem u
nemo judex in causa propria. Lil din il-Qorti ma jirrizultalhiex li I-bidla fil-
gudikant wasslet biex xi wahda mill-partijiet, u partikolarment I-appellant li
gieghed igajjem dan l-aggravju, ma nghatax smigh xieraq. ll-fatt li s-soc¢jeta

appellata ressqet bosta xhieda sabiex jikkonfermaw I-istess fatti, ma jfissirx li r-
rikorrent appellant b’xi mod gie mcahhad milli jressaq ’il quddiem il-kaz tieghu,
jew li huwa ma nghatax il-fakulta li jghid dak li kellu xi jghid u jgib il-provi in
sostenn tal-kaz tieghu. Mid-dettalji moghtija fid-decizjoni tat-Tribunal jirrizulta
wkoll |i t-Tribunal ghamel evalwazzjoni tajba tal-provi kollha mressqa
quddiemu sabiex wasal ghall-konkluzjonijiet tieghu, u ghalhekk ma jistax
jintgal la li kien hemm xi parti fil-proceduri li ma nghatatx smigh xieraq, u

lanqgas li b’xi mod inkiser xi principju iehor tal-gustizzja naturali.

L-appellant jghid ukoll li huwa ma nghatax smigh xieraq ghaliex huwa qatt ma
kien inghata twissija formali dwar in-nuqqasijiet tieghu fuq il-post tax-xoghol,
u ghalhekk I|-esponenti tas-socjeta intimata ma tawhx l-opportunita li
jiddefendi |-pozizzjoni tieghu gabel ma tkecca. Il-Qorti kkonsidrat li mill-provi
prodotti quddiem it-Tribunal, jirrizulta bl-aktar mod c¢ar li tul is-snin, ir-
rikorrent kien involut f'diversi episodji ta’ imgiba mhux xierga fuq il-post tax-
xoghol. ll-fatt wahdu li fis-sena 1995 tressaq ir-rikorrent quddiem il-Qorti tal-
Magistrati akkuzat li kiser il-paci pubblika u li kien vjolenti fil-konfront ta’ terzi
fuq il-post tax-xoghol, ukoll huwa prova mill-aktar ¢ara li I-komportament tar-
rikorrent fuq il-post tax-xoghol tieghu ma kienx wiehed mill-aktar ezemplari.
Ma jaghmel |-ebda differenza li dan l-incident sehh meta dawn I-istess
facilitajiet fil-bajja tal-Ghadira kienu jitmexxew minn kumpannija ohra u mhux
mis-socjeta intimata, ghaliex dan I-episodju huwa sintomatiku wkoll tad-diversi

episodji ohra li ssemmew mix-xhieda li taw id-depozizzjoni taghhom fil-

proceduri quddiem it-Tribunal, dwar I-imgiba skorretta tar-rikorrent fuq il-post

tax-xoghol.

[I-Qorti tqis ukoll li apparti d-diversi istanzi ta’ insubordinazzjoni li setghu
irriflettew negattivament fuq I-image li s-socjeta intimata mal-klijenti taghha,
partikolarment fejn tidhol I-uniformi, jirrizulta wkoll |i kien hemm
insubordinazzjoni anki fir-rigward tar-regoli stabbiliti mill-awtoritajiet pubblici
dwar distanzi li kellhom jinzammu, li setghet timpingi fuq il-permessi i
jirregolaw lis-socjeta intimata fl-operazzjoni tal-facilitajiet taghha fil-bajja tal-
Ghadira. Jirrizulta li fost id-diverbiji u |-episodji ta’ glied li kellu r-rikorrent, kien
hemm problemi ma’ impjegati pubblici li kienu jnaddfu I-bajja u nuggas ta’
harsien tal-kundizzjonijiet tal-beach concession moghtija mid-Dipartiment tal-
Artijiet, liema nuqqasijiet setghu jwasslu biex is-socjeta intimata jkollha thallas

penali minhabba n-nuqqgas ta’ osservanza ta’ dawn il-kundizzjonijiet.

lI-fatt li r-rikorrent baqga’ jinsisti li jkun hu li jghodd il-flus mid-dhul tal-kiri tas-
sunbeds u umbrellel u kien jinzel fil-garaxx u jogghod wahdu jghodd il-flus,
ukoll hu sintomatiku ta’ imgiba ta’ xi hadd li kien gieghed jisfida ordni legittima
tas-superjuri tieghu. L-appellant isostni li ma kien hemm xejn hazin f'din I-
imgiba, u li huwa dejjem ta lill-kaxxiera il-flus ezatti skont I-ammont ta’ biljetti
li jkun inbiegh minnu. 1l-Qorti pero tqis li din il-linja ta’ argumentazzjoni hija
wahda fallaci, ghaliex ir-rikorrent gieghed fl-istess hin jikkonferma li minkejja I-
istruzzjonijiet li nghata kemme-il darba biex ma jibgax jghodd il-flus hu, huwa

xorta wahda baga’ jaghmel dan. Barra minn hekk ir-rikorrent b’din I-imgiba

tieghu seta’ kkomprometta s-sigurta tieghu u tas-socjeta intimata ghaliex
minhabba din I-insistenza tieghu kien imur wahdu jghodd ammonti
konsiderevoli ta’ flus f'post imwarrab. Ir-rikorrent baga’ jaghmel dan minkejja
li kienu diversi |-persuni li attiraw I|-attenzjoni tieghu biex ma jibgax jaghmel
dan. lJirrizulta wkoll li minkejja li d-diretturi tas-socjeta intimata ppruvaw
jattiraw l-attenzjoni tar-rikorrent dwar diversi nuqqasijiet fix-xoghol tieghu,
partikolarment meta dawn kienu jikkoncernaw klijenti tas-socjeta intimata jew
impjegati ohra taghha, dan kien ikun aggressiv fl-imgiba tieghu. Diversi xhieda
li taw id-depozizzjoni taghhom quddiem it-Tribunal ilkoll xehdu li r-rikorrent
kien inghata diversi twissijiet verbali u kienet ingibdet l|-attenzjoni tieghu
diversi drabi ghall-fatt li huwa kien gieghed jongos milli jimxi mad-direttivi
moghtija lilu mill-esponenti tas-socjeta intimata. Imma r-rikorrent mhux talli
kien jghid tieghu u jipprova jiggustifika ruhu, talli kien jhedded li sejjer ghand I-
avukati tieghu u kien ikun aggressiv kemm fi kliemu kif ukoll fl-imgiba. L-ahhar
episodju ta’ imgiba aggressiva fil-konfront tad-dirigenti tas-soc¢jeta intimata,
kien dak li wassal ghat-tkeccija tieghu mill-impjieg, proprju ftit tal-gimghat biss
gabel il-bidu tal-perijodu tas-sajf. Mill-provi prodotti quddiem it-Tribunal,
jirrizulta li r-rikorrent inghata diversi twissijiet, u kien hemm anki drabi fejn id-
direttur tas-socjeta intimata, Mario Cini, kien ikellmu ta’ habib. Minkejja dan u
ghad li r-rikorrent dejjem ipprova jiggustifika ghemilu, |-imgiba tar-rikorrent
bagghet sejra ghall-aghar sakemm ittiehdet id-decizjoni li dan jigi mkecci mill-
impjieg. Ghar-ragunijiet suesposti |-Qorti tqgis |i l-aggravji tar-rikorrent
m’ghandhomx jigu milqugha ghaliex bl-ebda mod ma jirrizulta li r-rikorrent ma

nghatax smigh xieraqg jew ma nghatax l-opportunita jiddefendi ruhu mill-
allegazzjonijiet tas-socjeta intimata. Ghall-kuntrarju jirrizulta li l-unika raguni
ghalfejn ir-rikorrent ma nghatax twissijiet bil-miktub gabel, kienet ir-reazzjoni
aggressiva u t-theddid tieghu ta’ kull darba li xi hadd kien jigbidlu I-attenzjoni
dwar il-fatt li I-imgiba tieghu fuq il-post tax-xoghol kellha tinbidel.

In vista ta’ dawn il-konsiderazzjonijiet, il-Qorti mhijiex ser tilga’ I-ebda wiehed

mill-aggravji mressqa mir-rikorrent.

Decide

Ghar-ragunijiet premessi, din il-Qorti gieghda tiddeciedi billi tichad |-aggraviji
mressga mill-appellant, u b’hekk tikkonferma s-sentenza appellata fl-intier

taghha.

Spejjez tal-ewwel istanza kif decizi mit-Tribunal. Spejjez tal-appell a karigu

tal-appellant.

Moqrija.

Onor. Dr Lawrence Mintoff LL.D.
Imhallef

Rosemarie Calleja

Deputat Registratur

